
Ishopanishad with Shankaracharya’s commentary

ಈಶಾವಾಸ್ಯೋಪನಿಷತ್
ಶ್ರೀಮಚ್ಛಂಕರಾಚಾರ್ಯವಿರಚಿತೇನಭಾಷ್ಯೇಣಸಹಿತಾ

“ಈಶಾವಾಸ್ಯಂ”ಇತ್ಯಾದಯೋಮಂತ್ರಾಃ ಕರ್ಮಸ್ವವಿನಿಯುಕ್ತಾಃ,ತೇಷಾಮಕರ್ಮಶೇಷಸ್ಯಾತ್ಮನೋ
ಯಾಥಾತ್ಮ್ಯಪ್ರಕಾಶಕತ್ವಾತ್ . ಯಾಥಾತ್ಮ್ಯಂ ಚಾತ್ಮನಃ ಶುದ್ಧತ್ವಾಪಾಪವಿದ್ಧತ್ವೈಕತ್ವ-
ನಿತ್ಯತ್ವಾಶರೀರತ್ವಸರ್ವಗತತ್ವಾದಿ ವಕ್ಷ್ಯಮಾಣಂ . ತಚ್ಚ ಕರ್ಮಣಾ
ವಿರುಧ್ಯತ ಇತಿಯುಕ್ತ ಏವೈಷಾಂ ಕರ್ಮಸ್ವವಿನಿಯೋಗಃ . ನಹ್ಯೇವಂಲಕ್ಷಣಮಾತ್ಮನೋ
ಯಾಥಾತ್ಮ್ಯಂಉತ್ಪಾದ್ಯಂವಿಕಾರ್ಯಂಆಪ್ಯಂ ಸಂಸ್ಕಾರ್ಯಂ ಕರ್ತೃಭೋಕ್ತೃರೂಪಂ
ವಾ ಯೇನ ಕರ್ಮಶೇಷತಾ
ಸ್ಯಾತ್; ಸರ್ವಾಸಾಮುಪನಿಷದಾಮಾತ್ಮಯಾಥಾತ್ಮ್ಯನಿರೂಪಣೇನೈವೋಪಕ್ಷಯಾತ್,

ಗೀತಾನಾಂ
ಮೋಕ್ಷಧರ್ಮಾಣಾಂಚೈವಂಪರತ್ವಾತ್ . ತಸ್ಮಾದಾತ್ಮನೋಽನೇಕತ್ವಕರ್ತೃತ್ವಭೋಕ್ತೃತ್ವಾದಿ
ಚ ಅಶುದ್ಧತ್ವಪಾಪವಿದ್ಧತ್ವಾದಿ ಚೋಪಾದಾಯ ಲೋಕಬುದ್ಧಿಸಿದ್ಧಂ ಕರ್ಮಾಣಿ
ವಿಹಿತಾನಿ .

ಯೋ ಹಿ ಕರ್ಮಫಲೇನಾರ್ಥೀ ದೃಷ್ಟೇನ ಬ್ರಹ್ಮವರ್ಚಸಾದಿನಾ ಅದೃಷ್ಟೇನ
ಸ್ವರ್ಗಾದಿನಾ
ಚದ್ವಿಜಾತಿರಹಂನ ಕಾಣತ್ವಕುಣಿತ್ವಾದ್ಯನಧಿಕಾರಪ್ರಯೋಜಕಧರ್ಮವಾನಿತ್ಯಾತ್ಮಾನಂ
ಮನ್ಯತೇ ಸೋಽಧಿಕ್ರಿಯತೇ ಕರ್ಮಸ್ವಿತಿ ಹ್ಯಧಿಕಾರವಿದೋ ವದಂತಿ . ತಸ್ಮಾದೇತೇ
ಮಂತ್ರಾ ಆತ್ಮನೋ
ಯಾಥಾತ್ಮ್ಯಪ್ರಕಾಶನೇನಆತ್ಮವಿಷಯಂಸ್ವಾಭಾವಿಕಕರ್ಮ್ವಿಜ್ಞಾನಂನಿವರ್ತಯಂತಃ
ಶೋಕಮೋಹಾದಿಸಂಸಾರಧರ್ಮವಿಚ್ಛಿತ್ತಿಸಾಧನಮಾತ್ಮೈಕತ್ವಾದಿವಿಜ್ಞಾನಮುತ್ಪಾದಯಂತೀತಿ
.

ಏವಮುಕ್ತಾಧಿಕಾರ್ಯಭಿಧೇಯಸಂಬಂಧಪ್ರಯೋಜನಾನ್ಮಂತ್ರಾನ್ಸಂಕ್ಷೇಪತೋ
ವ್ಯಾಖ್ಯಾಸ್ಯಾಮಃ -
ಓಂ ಈಶಾ ವಾಸ್ಯಮಿದꣳ ಸರ್ವಂಯತ್ಕಿಂ ಚ ಜಗತ್ಯಾಂ ಜಗತ್ .

ತೇನ ತ್ಯಕ್ತೇನ ಭುಂಜೀಥಾ ಮಾ ಗೃಧಃ ಕಸ್ಯ ಸ್ವಿದ್ಧನಂ .. 1..

ಈಶಾ ಈಷ್ಟೇ ಇತಿ ಈಟ್, ತೇನ ಈಶಾ . ಈಶಿತಾ

ಪರಮೇಶ್ವರಃ ಪರಮಾತ್ಮಾ ಸರ್ವಸ್ಯ . ಸಹಿಸರ್ವಮೀಷ್ಟೇ ಸರ್ವಜಂತೂನಾಮಾತ್ಮಾ
ಸನ್
ಪ್ರತ್ಯಗಾತ್ಮತಯಾ . ತೇನ ಸ್ವೇನ ರೂಪೇಣಾತ್ಮನಾ ಈಶಾ ವಾಸ್ಯಂ ಆಚ್ಛಾದನೀಯಂ
. ಕಿಂ?
ಇದಂ ಸರ್ವಂ ಯತ್ಕಿಂ ಚ ಯತ್ಕಿಂಚಿತ್ ಜಗತ್ಯಾಂ ಪೃಥಿವ್ಯಾಂ ಜಗತ್ ತತ್ಸರ್ವಂ .

ಸ್ವೇನಾತ್ಮನಾ ಈಶೇನ
ಪ್ರತ್ಯಗಾತ್ಮತಯಾಅಹಮೇವೇದಂಸರ್ವಮಿತಿಪರಮಾರ್ಥಸತ್ಯರೂಪೇಣಾನೃತಮಿದಂ
ಸರ್ವಂ
ಚರಾಚರಮಾಚ್ಛಾದನೀಯಂಪರಮಾತ್ಮನಾ . ಯಥಾಚಂದನಾಗರ್ವಾದೇರುದಕಾದಿ-

ಸಂಬಂಧಜಕ್ಲೇದಾದಿಜಮೌಪಾಧಿಕಂದೌರ್ಗಂಧ್ಯಂ ತತ್ಸ್ವರೂಪನಿಘರ್ಷಣೇನಾಚ್ಛಾದ್ಯತೇ
ಸ್ವೇನ ಪಾರಮಾರ್ಥಿಕೇನ ಗಂಧೇನ, ತದ್ವದೇವ ಹಿ ಸ್ವಾತ್ಮನ್ಯಧ್ಯಸ್ತಂ ಸ್ವಾಭಾವಿಕಂ
ಕರ್ತೃತ್ವಭೋಕ್ತೃತ್ವಾದಿಲಕ್ಷಣಂ ಜಗದ್ದ್ವೈತರೂಪಂ ಪೃಥಿವ್ಯಾಂ,ಜಗತ್ಯಾ-
ಮಿತ್ಯುಪಲಕ್ಷಣಾರ್ಥತ್ವಾತ್ಸರ್ವಮೇವ ನಾಮರೂಪಕರ್ಮಾಖ್ಯಂ ವಿಕಾರಜಾತಂ
ಪರಮಾರ್ಥಸತ್ಯಾತ್ಮಭಾವನಯಾ
ತ್ಯಕ್ತಂ ಸ್ಯಾತ್ .ಏವಮೀಶ್ವರಾತ್ಮಭಾವನಯಾಯುಕ್ತಸ್ಯ ಪುತ್ರಾದ್ಯೇಷಣಾತ್ರಯಸಂನ್ಯಾಸೇ
ಏವಾಧಿಕಾರಃ,ನ ಕರ್ಮಸು . ತೇನ ತ್ಯಕ್ತೇನ ತ್ಯಾಗೇನೇತ್ಯರ್ಥಃ . ನ ಹಿ
ತ್ಯಕ್ತೋ ಮೃತಃ ಪುತ್ರೋ ಭೃತ್ಯೋ ವಾ ಆತ್ಮಸಂಬಂಧಿತಾಭಾವಾದಾತ್ಮಾನಂ
ಪಾಲಯತಿ .

ಅತಸ್ತ್ಯಾಗೇನೇತ್ಯಯಮೇವಾರ್ಥಃ . ಭುಂಜೀಥಾಃ ಪಾಲಯೇಥಾಃ . ಏವಂ
ತ್ಯಕ್ತೈಷಣಸ್ತ್ವಂ ಮಾ ಗೃಧಃ ಗೃಧಿಂ ಆಕಾಂಕ್ಷಾಂ ಮಾ ಕಾರ್ಷೀಃ ಧನವಿಷಯಾಂ .

ಕಸ್ಯ ಸ್ವಿತ್ ಕಸ್ಯಚಿತ್ ಪರಸ್ಯ ಸ್ವಸ್ಯ ವಾ ಧನಂ ಮಾ ಕಾಂಕ್ಷೀರಿತ್ಯರ್ಥಃ .
ಸ್ವಿದಿತ್ಯನರ್ಥಕೋ ನಿಪಾತಃ .ಅಥವಾ,ಮಾ ಗೃಧಃ . ಕಸ್ಮಾತ್? ಕಸ್ಯಸ್ವಿದ್ಧನಂ
ಇತ್ಯಾಕ್ಷೇಪಾರ್ಥಃ . ನ ಕಸ್ಯಚಿದ್ಧನಮಸ್ತಿ, ಯದ್ಗೃಧ್ಯೇತ . ಆತ್ಮೈವೇದಂ
ಸರ್ವಮಿತೀಶ್ವರಭಾವನಯಾ
ಸರ್ವಂ ತ್ಯಕ್ತಂ . ಅತ ಆತ್ಮನ ಏವೇದಂ ಸರ್ವಂ, ಆತ್ಮೈವ ಚ ಸರ್ವಂ . ಅತೋ
ಮಿಥ್ಯಾವಿಷಯಾಂ
ಗೃಧಿಂ ಮಾ ಕಾರ್ಷೀರಿತ್ಯರ್ಥಃ ..
ಏವಮಾತ್ಮವಿದಃ ಪುತ್ರಾದ್ಯೇಷಣಾತ್ರಯಸಂನ್ಯಾಸೇನಾತ್ಮಜ್ಞಾನನಿಷ್ಠತಯಾ ಆತ್ಮಾ
ರಕ್ಷಿತವ್ಯ ಇತ್ಯೇಷ ವೇದಾರ್ಥಃ . ಅಥೇತರಸ್ಯ ಅನಾತ್ಮಜ್ಞತಯಾತ್ಮಗ್ರಹಣಾಶಕ್ತಸ್ಯ
ಇದಮುಪದಿಶತಿ ಮಂತ್ರಃ -
ಕುರ್ವನ್ನೇವೇಹ ಕರ್ಮಾಣಿ ಜಿಜೀವಿಷೇಚ್ಛತꣳ ಸಮಾಃ .

ಏವಂ ತ್ವಯಿ ನಾನ್ಯಥೇತೋಽಸ್ತಿ ನ ಕರ್ಮ ಲಿಪ್ಯತೇ ನರೇ .. 2..

ಕುರ್ವನ್ನೇವ ನಿರ್ವರ್ತಯನ್ನೇವ ಇಹ ಕರ್ಮಾಣಿ ಅಗ್ನಿಹೋತ್ರಾದೀನಿ ಜಿಜೀವಿಷೇತ್
ಜೀವಿತುಮಿಚ್ಛೇತ್
ಶತಂ ಶತಸಂಖ್ಯಾಕಾಃ ಸಮಾಃ ಸಂವತ್ಸರಾನ್ . ತಾವದ್ಧಿ ಪುರುಷಸ್ಯ
ಪರಮಾಯುರ್ನಿರೂಪಿತಂ . ತಥಾ ಚ ಪ್ರಾಪ್ತಾನುವಾದೇನಯಜ್ಜಿಜೀವಿಷೇಚ್ಛತಂ
ವರ್ಷಾಣಿ ತತ್ಕುರ್ವನ್ನೇವ ಕರ್ಮಾಣೀತ್ಯೇತದ್ವಿಧೀಯತೇ . ಏವಂ ಏವಂಪ್ರಕಾರೇ
ತ್ವಯಿ
ಜಿಜೀವಿಷತಿ ನರೇ ನರಮಾತ್ರಾಭಿಮಾನಿನಿ ಇತಃ ಏತಸ್ಮಾದಗ್ನಿಹೋತ್ರಾದೀನಿ
ಕರ್ಮಾಣಿ ಕುರ್ವತೋ
ವರ್ತಮಾನಾತ್ಪ್ರಕಾರಾತ್ಅನ್ಯಥಾಪ್ರಕಾರಾಂತರಂನಾಸ್ತಿ,ಯೇನಪ್ರಕಾರೇಣಾಶುಭಂ
ಕರ್ಮ ನ
ಲಿಪ್ಯತೇ; ಕರ್ಮಣಾ ನ ಲಿಪ್ಯಸ,ಇತ್ಯರ್ಥಃ . ಅತಃ ಶಾಸ್ತ್ರವಿಹಿತಾನಿ
ಕರ್ಮಾಣ್ಯಗ್ನಿಹೋತ್ರಾದೀನಿ ಕುರ್ವನ್ನೇವ ಜಿಜೀವಿಷೇತ್ ..

ಕಥಂ ಪುನರಿದಮವಗಮ್ಯತೇ - ಪೂರ್ವೇಣ ಮಂತ್ರೇಣ ಸಂನ್ಯಾಸಿನೋ
ಜ್ಞಾನನಿಷ್ಠೋಕ್ತಾ,
ದ್ವಿತೀಯೇನ ತದಶಕ್ತಸ್ಯ ಕರ್ಮನಿಷ್ಠೇತಿ?ಉಚ್ಯತೇ - ಜ್ಞಾನಕರ್ಮಣೋರ್ವಿರೋಧಂ
ಪರ್ವತವದಕಂಪ್ಯಂ
ಯಥೋಕ್ತಂ ನ ಸ್ಮರಸಿ ಕಿಂ? ಇಹಾಪ್ಯುಕ್ತಂ - ಯೋ ಹಿ ಜಿಜೀವಿಷೇತ್ಸ ಕರ್ಮಾಣಿ
ಕುರ್ವನ್ನೇವ ಇತಿ;
“ಈಶಾ ವಾಸ್ಯಮಿದಂ ಸರ್ವಂ “, “ತೇನ ತ್ಯಕ್ತೇನ ಭುಂಜೀಥಾಃ ಮಾ ಗೃಧಃ
ಕಸ್ಯಸ್ವಿದ್ಧನಂ “,ಇತಿ ಚ .

“ನ ಜೀವಿತೇ ಮರಣೇ ವಾ ಗೃಧಿಂ ಕುರ್ವೀತಾರಣ್ಯಮಿಯಾತ್ ” ಇತಿ ಪದಂ ತತೋ
ನ
ಪುನರೇಯಾತ್ ” ಇತಿ ಚ ಸಂನ್ಯಾಸಶಾಸನಾತ್ . ಉಭಯೋಃ ಫಲಭೇದಂ ಚ
ವಕ್ಷ್ಯತಿ . “ಇಮೌ ದ್ವಾವೇವ
ಪಂಥಾನಾವನುನಿಷ್ಕ್ರಾಂತತರೌ ಭವತಃ ಕ್ರಿಯಾಪಥಶ್ಚೈವ ಪುರಸ್ತಾತ್ಸಂನ್ಯಾಸಶ್ಚ ”;
ತಯೋಃ ಸಂನ್ಯಾಸಪಥ ಏವಾತಿರೇಚಯತಿ - “ನ್ಯಾಸ ಏವಾತ್ಯರೇಚಯದ್” ಇತಿ ಚ
ತೈತ್ತಿರೀಯಕೇ .

“ದ್ವಾವಿಮಾವಥ ಪಂಥಾನೌಯತ್ರ ವೇದಾಃ ಪ್ರತಿಷ್ಠಿತಾಃ .ಪ್ರವೃತ್ತಿಲಕ್ಷಣೋ ಧರ್ಮೋ
ನಿವೃತ್ತಿಶ್ಚ ವಿಭಾವಿತಃ” ಇತ್ಯಾದಿ ಪುತ್ರಾಯ ವಿಚಾರ್ಯ ನಿಶ್ಚಿತಮುಕ್ತಂ ವ್ಯಾಸೇನ
ವೇದಾಚಾರ್ಯೇಣ ಭಗವತಾ .

ವಿಭಾಗಂ ಚಾನಯೋಃ ಪ್ರದರ್ಶಯಿಷ್ಯಾಮಃ ..

ಅಥೇದಾನೀಮವಿದ್ವನ್ನಿಂದಾರ್ಥೋಽಯಂ ಮಂತ್ರ ಆರಭ್ಯತೇ -

ಅಸುರ್ಯಾ ನಾಮ ತೇ ಲೋಕಾ ಅಂಧೇನ ತಮಸಾ ವೃತಾಃ .

ತಾꣳಸ್ತೇ ಪ್ರೇತ್ಯಾಭಿಗಚ್ಛಂತಿ ಯೇ ಕೇ ಚಾತ್ಮಹನೋ ಜನಾಃ .. 3..

ಅಸುರ್ಯಾಃ ಪರಮಾತ್ಮಭಾವಮದ್ವಯಮಪೇಕ್ಷ್ಯ ದೇವಾದಯೋಽಪ್ಯಸುರಾಃ .

ತೇಷಾಂ ಚ ಸ್ವಭೂತಾ ಲೋಕಾ
ಅಸುರ್ಯಾಃ ನಾಮ . ನಾಮಶಬ್ದೋಽನರ್ಥಕೋ ನಿಪಾತಃ . ತೇ ಲೋಕಾಃ
ಕರ್ಮಫಲಾನಿ ಲೋಕ್ಯಂತೇ
ದೃಶ್ಯಂತೇ ಭುಜ್ಯಂತ ಇತಿ ಜನ್ಮಾನಿ .ಅಂಧೇನ ಅದರ್ಶನಾತ್ಮಕೇನಾಜ್ಞಾನೇನ
ತಮಸಾ ಆವೃತಾಃ ಆಚ್ಛಾದಿತಾಃ . ತಾನ್ ಸ್ಥಾವರಾಂತನ್,ಪ್ರೇತ್ಯ ತ್ಯಕ್ತ್ವೇಮಂ
ದೇಹಂ ಅಭಿಗಚ್ಛಂತಿ ಯಥಾಕರ್ಮಯಥಾಶ್ರುತಂ . ಯೇ ಕೇ
ಚ ಆತ್ಮಹನಃ ಆತ್ಮಾನಂ ಘ್ನಂತೀತ್ಯಾತ್ಮಹನಃ . ಕೇ? ತೇ ಜನಾಃ
ಯೇಽವಿದ್ವಾಂಸಃ . ಕಥಂ ತೇ ಆತ್ಮಾನಂ ನಿತ್ಯಂ ಹಿಂಸಂತಿ?ಅವಿದ್ಯಾದೋಷೇಣ
ವಿದ್ಯಮಾನಸ್ಯಾತ್ಮನಸ್ತಿರಸ್ಕರಣಾತ್ . ವಿದ್ಯಮಾನಸ್ಯಾತ್ಮನೋ ಯತ್ಕಾರ್ಯಂ
ಫಲಮಜರಾಮರತ್ವಾದಿಸಂವೇದನದಿಲಕ್ಷಣಂ, ತತ್ ಹತಸ್ಯೇವ ತಿರೋಭೂತಂ
ಭವತೀತಿ
ಪ್ರಾಕೃತಾಅವಿದ್ವಾಂಸೋಜನಾಆತ್ಮಹನಇತ್ಯುಚ್ಯಂತೇ . ತೇನಹ್ಯಾತ್ಮಹನನದೋಷೇಣ
ಸಂಸರಂತಿ ತೇ ..

ಯಸ್ಯಾತ್ಮನೋ ಹನನಾದವಿದ್ವಾಂಸಃ ಸಂಸರಂತಿ,ತದ್ವಿಪರ್ಯಯೇಣವಿದ್ವಾಂಸೋ
ಮುಚ್ಯಂತೇಽನಾತ್ಮಹನಃ, ತತ್ಕೀದೃಶಮಾತ್ಮತತ್ತ್ವಮಿತ್ಯುಚ್ಯತೇ -

ಅನೇಜದೇಕಂ ಮನಸೋ ಜವೀಯೋ ನೈನದ್ದೇವಾ ಆಪ್ನುವನ್ಪೂರ್ವಮರ್ಷತ್ .

ತದ್ಧಾವತೋಽನ್ಯಾನತ್ಯೇತಿ ತಿಷ್ಠತ್ತಸ್ಮಿನ್ನಪೋ ಮಾತರಿಶ್ವಾ ದಧಾತಿ .. 4..

ಅನೇಜದ್ ನ ಏಜತ್ . “ಏಜೃ ಕಂಪನೇ”, ಕಂಪನಂ ಚಲನಂ ಸ್ವಾವಸ್ಥಾಪ್ರಚ್ಯುತಿಃ,
ತದ್ವರ್ಜಿತಂ, ಸರ್ವದಾ ಏಕರೂಪಂ ಇತ್ಯರ್ಥಃ . ತಚ್ಚ ಏಕಂ ಸರ್ವಭೂತೇಷು .

ಮನಸಃ
ಸಂಕಲ್ಪಾದಿಲಕ್ಷಣಾತ್ ಜವೀಯೋ ಜವವತ್ತರಂ .ಕಥಂ ವಿರುದ್ಧಮುಚ್ಯತೇ - ಧ್ರುವಂ
ನಿಶ್ಚಲಮಿದಂ,ಮನಸೋ ಜವೀಯ ಇತಿ ಚ?ನೈಷ ದೋಷಃ,
ನಿರುಪಾಧ್ಯುಪಾಧಿಮತ್ತ್ವೇನೋಪಪತ್ತೇಃ . ತತ್ರ ನಿರುಪಾಧಿಕೇನ ಸ್ವೇನ
ರೂಪೇಣೋಚ್ಯತೇ -

ಅನೇಜದೇಕಂ ಇತಿ . ಮನಸಃ ಅಂತಃಕರಣಸ್ಯ ಸಂಕಲ್ಪವಿಕಲ್ಪಲಕ್ಷಣಸ್ಯೋ-
ಪಾಧೇರನುವರ್ತನಾತ್ .ಇಹದೇಹಸ್ಥಸ್ಯಮನಸೋಬ್ರಹ್ಮಲೋಕಾದಿದೂರಸ್ಥಸಂಕಲ್ಪನಂ
ಕ್ಷಣಮಾತ್ರಾದ್ಭವತೀತ್ಯತೋ ಮನಸೋ ಜವಿಷ್ಠತ್ವಂ ಲೋಕಪ್ರಸಿದ್ಧಂ . ತಸ್ಮಿನ್ಮನಸಿ

ಬ್ರಹ್ಮಲೋಕಾದೀನ್ ದ್ರುತಂ ಗಚ್ಛತಿ ಸತಿ,ಪ್ರಥಮಪ್ರಾಪ್ತ ಇವಾತ್ಮಚೈತನ್ಯಾಭಾಸೋ
ಗೃಹ್ಯತೇ .ಅತಃ ಮನಸೋ ಜವೀಯಃ ಇತ್ಯಾಹ .ನೈನದ್ದೇವಾಃ,ದ್ಯೋತನಾದ್ದೇವಾಃ
ಚಕ್ಷುರಾದೀನೀಂದ್ರಿಯಾಣಿ,ಏನತ್ಪ್ರಕೃತಮಾತ್ಮತತ್ತ್ವಂ ನಾಪ್ನುವನ್ ನ
ಪ್ರಾಪ್ತವಂತಃ . ತೇಭ್ಯೋಮನೋಜವೀಯಃ .ಮನೋವ್ಯಾಪಾರವ್ಯವಹಿತತ್ವಾದಾಭಾಸಮಾತ್ರ-

ಮಪ್ಯಾತ್ಮನೋ ನೈವ ದೇವಾನಾಂ ವಿಷಯೀಭವತಿ; ಯಸ್ಮಾಜ್ಜವನಾನ್ಮನಸೋಽಪಿ
ಪೂರ್ವಮರ್ಷತ್
ಪೂರ್ವಮೇವ ಗತಂ,ವ್ಯೋಮವದ್ವ್ಯಾಪಿತ್ವಾತ್ .ಸರ್ವವ್ಯಾಪಿ ತದಾತ್ಮತತ್ತ್ವಂ
ಸರ್ವಸಂಸಾರಧರ್ಮವರ್ಜಿತಂಸ್ವೇನನಿರುಪಾಧಿಕೇನಸ್ವರೂಪೇಣಾವಿಕ್ರಿಯಮೇವ
ಸತ್, ಉಪಾಧಿಕೃತಾಃ ಸರ್ವಾಃ ಸಂಸಾರವಿಕ್ರಿಯಾ ಅನುಭವತೀವಾವಿವೇಕಿನಾಂ
ಮೂಢಾನಾಮನೇಕಮಿವ
ಚ ಪ್ರತಿದೇಹಂ ಪ್ರತ್ಯವಭಾಸತ ಇತ್ಯೇತದಾಹ - ತತ್ ಧಾವತಃ
ದ್ರುತಂ ಗಚ್ಛತಃ ಅನ್ಯಾನ್ ಆತ್ಮವಿಲಕ್ಷಣಾನ್ಮನೋವಾಗಿಂದ್ರಿಯಪ್ರಭೃತೀನ್ ಅತ್ಯೇತಿ
ಅತೀತ್ಯ ಗಚ್ಛತೀವ .

ಇವಾರ್ಥಂ ಸ್ವಯಮೇವ ದರ್ಶಯತಿ - ತಿಷ್ಠದಿತಿ,ಸ್ವಯಮವಿಕ್ರಿಯಮೇವ
ಸದಿತ್ಯರ್ಥಃ . ತಸ್ಮಿನ್ ಆತ್ಮತತ್ತ್ವೇ ಸತಿ ನಿತ್ಯಚೈತನ್ಯಸ್ವಭಾವೇ,ಮಾತರಿಶ್ವಾ
ಮಾತರಿಅಂತರಿಕ್ಷೇ ಶ್ವಯತಿಗಚ್ಛತೀತಿಮಾತರಿಶ್ವಾ ವಾಯುಃ ಸರ್ವಪ್ರಾಣಭೃತ್ಕ್ರಿಯಾತ್ಮಕಃ,
ಯದಾಶ್ರಯಾಣಿ ಕಾರ್ಯಕರಣಜಾತಾನಿ ಯಸ್ಮಿನ್ನೋತಾನಿ ಪ್ರೋತಾನಿ ಚ,

ಯತ್ಸೂತ್ರಸಂಜ್ಞಕಂ ಸರ್ವಸ್ಯ
ಜಗತೋ ವಿಧಾರಯಿತೃ, ಸ ಮಾತರಿಶ್ವಾ, ಅಪಃ ಕರ್ಮಾಣಿ ಪ್ರಾಣಿನಾಂ
ಚೇಷ್ಟಾಲಕ್ಷಣಾನಿ
ಅಗ್ನ್ಯಾದಿತ್ಯಪರ್ಜನ್ಯಾದೀನಾಂ ಜ್ವಲನದಹನಪ್ರಕಾಶಾಭಿವರ್ಷಣಾದಿಲಕ್ಷಣಾನಿ,

ದಧಾತಿ
ವಿಭಜತೀತ್ಯರ್ಥಃ,ಧಾರಯತೀತಿ ವಾ; “ಭೀಷಾಽಸ್ಮಾದ್ವಾತಃ ಪವತೇ”
(ತೈ.ಉ. 2.8)ಇತ್ಯಾದಿಶ್ರುತಿಭ್ಯಃ . ಸರ್ವಾ ಹಿ ಕಾರ್ಯಕರಣವಿಕ್ರಿಯಾ
ನಿತ್ಯಚೈತನ್ಯಾತ್ಮಸ್ವರೂಪೇ ಸರ್ವಾಸ್ಪದಭೂತೇ ಸತ್ಯೇವ ಭವಂತೀತ್ಯರ್ಥಃ ..
ನ ಮಂತ್ರಾಣಾಂ ಜಾಮಿತಾಽಸ್ತೀತಿ ಪೂರ್ವಮಂತ್ರೋಕ್ತಮಪ್ಯರ್ಥಂ ಪುನರಾಹ -

ತದೇಜತಿ ತನ್ನೈಜತಿ ತದ್ದೂರೇ ತದ್ವಂತಿಕೇ .

ತದಂತರಸ್ಯ ಸರ್ವಸ್ಯ ತದು ಸರ್ವಸ್ಯಾಸ್ಯ ಬಾಹ್ಯತಃ .. 5..

ತತ್ ಆತ್ಮತತ್ತ್ವಂ ಯತ್ಪ್ರಕೃತಂ ಏಜತಿ ಚಲತಿ ತದೇವ ಚ ನೈಜತಿ ಸ್ವತೋ
ನೈವ ಚಲತಿ,ಸ್ವತಃ ಅಚಲಮೇವ ಸತ್ ಚಲತೀವೇತ್ಯರ್ಥಃ . ಕಿಂಚ, ತದ್ದೂರೇ

ವರ್ಷಕೋಟಿಶತೈರಪ್ಯವಿದುಷಾಮಪ್ರಾಪ್ಯತ್ವಾದ್ದೂರ ಇವ . ತದು ಅಂತಿಕೇ
ಸಮೀಪೇ ಅತ್ಯಂತಮೇವ ವಿದುಷಾಂ,ಆತ್ಮತ್ವಾತ್ ನ ಕೇವಲಂ ದೂರೇ,ಅಂತಿಕೇ ಚ
.

ತತ್ ಅಂತಃ ಅಭ್ಯಂತರೇ ಅಸ್ಯ ಸರ್ವಸ್ಯ, “ಯಆತ್ಮಾ ಸರ್ವಾಂತರಃ” ಇತಿ ಶ್ರುತೇಃ,
ಅಸ್ಯ ಸರ್ವಸ್ಯ ಜಗತೋ ನಾಮರೂಪಕ್ರಿಯಾತ್ಮಕಸ್ಯ .ತತ್ಉಅಪಿಸರ್ವಸ್ಯ ಅಸ್ಯ
ಬಾಹ್ಯತಃ;
ವ್ಯಾಪಿತ್ವಾದಾಕಾಶವನ್ನಿರತಿಶಯಸೂಕ್ಷ್ಮತ್ವಾದಂತಃ; “ಪ್ರಜ್ಞಾನಘನ ಏವ” ಇತಿ
ಶಾಸನಾನ್ನಿರಂತರಂ ಚ .. 5..

ಯಸ್ತು ಸರ್ವಾಣಿ ಭೂತಾನ್ಯಾತ್ಮನ್ಯೇವಾನುಪಶ್ಯತಿ .

ಸರ್ವಭೂತೇಷು ಚಾತ್ಮಾನಂ ತತೋ ನ ವಿಜುಗುಪ್ಸತೇ .. 6..

ಯಸ್ತು ಪರಿವ್ರಾಟ್ ಮುಮುಕ್ಷುಃ ಸರ್ವಾಣಿ ಭೂತಾನಿ ಅವ್ಯಕ್ತಾದೀನಿ
ಸ್ಥಾವರಾಂತಾನಿ ಆತ್ಮನ್ಯೇವ ಅನುಪಶ್ಯತಿ,
ಆತ್ಮವ್ಯತಿರಿಕ್ತಾನಿ ನ ಪಶ್ಯತಿ ಇತ್ಯರ್ಥಃ . ಸರ್ವಭೂತೇಷು ತೇಷ್ವೇವ ಚ ಆತ್ಮಾನಂ
ತೇಷಾಮಪಿ
ಭೂತಾನಾಂ ಸ್ವಮಾತ್ಮಾನಮಾತ್ಮತ್ವೇನ -ಯಥಾಸ್ಯ ದೇಹಸ್ಯ ಕಾರ್ಯಕರಣಸಂಘಾತಸ್ಯ
ಆತ್ಮಾ ಅಹಂ
ಸರ್ವಪ್ರತ್ಯಯಸಾಕ್ಷಿಭೂತಶ್ಚೇತಯಿತಾ ಕೇವಲೋ ನಿರ್ಗುಣೋಽನೇನೈವ
ಸ್ವರೂಪೇಣಾವ್ಯಕ್ತಾದೀನಾಂ ಸ್ಥಾವರಾಂತಾನಾಮಹಮೇವಾತ್ಮೇತಿ ಸರ್ವಭೂತೇಷು
ಚಾತ್ಮಾನಂ
ನಿರ್ವಿಶೇಷಂಯಸ್ತ್ವನುಪಶ್ಯತಿ,ಸಃ ತತಃ ತಸ್ಮಾದೇವ ದರ್ಶನಾತ್ ನ ವಿಜುಗುಪ್ಸತೇ
ವಿಜುಗುಪ್ಸಾಂ
ಘೃಣಾಂ ನ ಕರೋತಿ . ಪ್ರಾಪ್ತಸ್ಯೈವಾನುವಾದೋಽಯಂ . ಸರ್ವಾ ಹಿ ಘೃಣಾ
ಆತ್ಮನೋಽನ್ಯದ್ದುಷ್ಟಂ
ಪಶ್ಯತೋ ಭವತ್ಯಿ;ಆತ್ಮಾನಮೇವಾತ್ಯಂತವಿಶುದ್ಧಂ ನಿರಂತರಂ ಪಶ್ಯತೋ ನ
ಘೃಣಾನಿಮಿತ್ತಮರ್ಥಾಂತರಮಸ್ತೀತಿ ಪ್ರಾಪ್ತಮೇವ - ತತೋ ನ ವಿಜುಗುಪ್ಸತ ಇತಿ ..

ಇಮಮೇವಾರ್ಥಮನ್ಯೋಽಪಿ ಮಂತ್ರ ಆಹ -

ಯಸ್ಮಿನ್ಸರ್ವಾಣಿ ಭೂತಾನಿ ಆತ್ಮೈವಾಭೂದ್ವಿಜಾನತಃ .

ತತ್ರ ಕೋಮೋಹಃ ಕಃ ಶೋಕ ಏಕತ್ವಮನುಪಶ್ಯತಃ .. 7..

ಯಸ್ಮಿನ್ಸರ್ವಾಣಿ ಭೂತಾನಿ ಯಸ್ಮಿನ್ ಕಾಲೇ ಯಥೋಕ್ತಾತ್ಮನಿ ವಾ, ತಾನ್ಯೇವ
ಭೂತಾನಿ ಸರ್ವಾಣಿ
ಪರಮಾರ್ಥಾತ್ಮದರ್ಶನಾತ್ಆತ್ಮೈವಾಭೂತ್ಆತ್ಮೈವಸಂವೃತ್ತಃ ಪರಮಾರ್ಥವಸ್ತು
ವಿಜಾನತಃ,

ತತ್ರ ತಸ್ಮಿನ್ಕಾಲೇ ತತ್ರಾತ್ಮನಿ ವಾ, ಕೋಮೋಹಃ ಕಃ ಶೋಕಃ? ಶೋಕಶ್ಚ ಮೋಹಶ್ಚ
ಕಾಮಕರ್ಮಬೀಜಮಜಾನತೋ ಭವತಿ,ನ ತ್ವಾತ್ಮೈಕತ್ವಂ ವಿಶುದ್ಧಂ ಗಗನೋಪಮಂ
ಪಶ್ಯತಃ .
ಕೋಮೋಹಃ ಕಃ ಶೋಕ ಇತಿ ಶೋಕಮೋಹಯೋರವಿದ್ಯಾಕಾರ್ಯಯೋರಾಕ್ಷೇಪೇಣಾಸಂಭವಪ್ರಕಾಶನಾತ್
ಸಕಾರಣಸ್ಯ ಸಂಸರಸ್ಯಾತ್ಯಂತಮೇವೋಚ್ಛೇದಃ ಪ್ರದರ್ಶಿತೋ ಭವತಿ ..

ಯೋಽಯಮತೀತೈರ್ಮಂತ್ರೈರುಕ್ತ ಆತ್ಮಾ, ಸ ಸ್ವೇನ ರೂಪೇಣ ಕಿಂಲಕ್ಷಣಕ ಇತ್ಯಾಹ
ಅಯಂಮಂತ್ರಃ -
ಸ ಪರ್ಯಗಾಚ್ಛುಕ್ರಮಕಾಯಮವ್ರಣ-

ಮಸ್ನಾವಿರꣳ ಶುದ್ಧಮಪಾಪವಿದ್ಧಂ .

ಕವಿರ್ಮನೀಷೀ ಪರಿಭೂಃ ಸ್ವಯಂಭೂರ್ಯಾಥಾತಥ್ಯತೋ-
ಽರ್ಥಾನ್ ವ್ಯದಧಾಚ್ಛಾಶ್ವತೀಭ್ಯಃ ಸಮಾಭ್ಯಃ .. 8..

ಸ ಪರ್ಯಗಾತ್, ಸಃ ಯಥೋಕ್ತ ಆತ್ಮಾ ಪರ್ಯಗಾತ್ ಪರಿ ಸಮಂತಾತ್ ಅಗಾತ್
ಗತವಾನ್,

ಆಕಾಶವದ್ವ್ಯಾಪೀತ್ಯರ್ಥಃ . ಶುಕ್ರಂ ಶುಭ್ರಂ ಜ್ಯೋತಿಷ್ಮತ್ ದೀಪ್ತಿಮಾನಿತ್ಯರ್ಥಃ .
ಅಕಾಯಂ ಅಶರೀರಂ ಲಿಂಗಶರೀರವರ್ಜಿತ ಇತ್ಯರ್ಥಃ .ಅವ್ರಣಂ ಅಕ್ಷತಂ .

ಅಸ್ನಾವಿರಂ ಸ್ನಾವಾಃ ಸಿರಾ ಯಸ್ಮಿನ್ನ ವಿದ್ಯಂತ ಇತ್ಯಸ್ನಾವಿರಂ .

ಅವ್ರಣಮಸ್ನಾವಿರಮಿತ್ಯೇತಾಭ್ಯಾಂ ಸ್ಥೂಲಶರೀರಪ್ರತಿಷೇಧಃ . ಶುದ್ಧಂ
ನಿರ್ಮಲಮವಿದ್ಯಾಮಲರಹಿತಮಿತಿ ಕಾರಣಶರೀರಪ್ರತಿಷೇಧಃ . ಅಪಾಪವಿದ್ಧಂ
ಧರ್ಮಾಧರ್ಮಾದಿಪಾಪವರ್ಜಿತಂ . ಶುಕ್ರಮಿತ್ಯಾದೀನಿ ವಚಾಂಸಿ ಪುಂಲಿಂಗತ್ವೇನ
ಪರಿಣೇಯಾನಿ, ಸ ಪರ್ಯಗಾತ್ ಇತ್ಯುಪಕ್ರಮ್ಯ ಕವಿರ್ಮನೀಷೀ ಇತ್ಯಾದಿನಾ
ಪುಂಲಿಂಗತ್ವೇನೋಪಸಂಹಾರಾತ್ .

ಕವಿಃ ಕ್ರಾಂತದರ್ಶೀ ಸರ್ವದೃಕ್, “ನಾನ್ಯೋಽತೋಽಸ್ತಿ ದ್ರಷ್ಟಾ”
ಇತ್ಯಾದಿಶ್ರುತೇಃ . ಮನೀಷೀ ಮನಸ ಈಷಿತಾ,ಸರ್ವಜ್ಞ ಈಶ್ವರ ಇತ್ಯರ್ಥಃ .
ಪರಿಭೂಃ ಸರ್ವೇಷಾಂ ಪರಿ ಉಪರಿ ಭವತೀತಿ ಪರಿಭೂಃ . ಸ್ವಯಂಭೂಃ
ಸ್ವಯಮೇವ ಭವತೀತಿ,
ಯೇಷಾಮುಪರಿ ಭವತಿ ಯಶ್ಚೋಪರಿ ಭವತಿ ಸ ಸರ್ವಃ ಸ್ವಯಮೇವ ಭವತೀತಿ
ಸ್ವಯಂಭೂಃ .
ಸ ನಿತ್ಯಮುಕ್ತ ಈಶ್ವರಃ ಯಾಥಾತಥ್ಯತಃ ಸರ್ವಜ್ಞತ್ವಾತ್ ಯಥಾತಥಾ ಭಾವೋ
ಯಾಥಾತಥ್ಯಂ
ತಸ್ಮಾತ್ ಯಥಾಭೂತಕರ್ಮಫಲಸಾಧನತಃ ಅರ್ಥಾನ್ ಕರ್ತವ್ಯಪದಾರ್ಥಾನ್
ವ್ಯದಧಾತ್ ವಿಹಿತವಾನ್,

ಯಥಾನುರೂಪಂ ವ್ಯಭಜದಿತ್ಯರ್ಥಃ . ಶಾಶ್ವತೀಭ್ಯಃ ನಿತ್ಯಾಭ್ಯಃ ಸಮಾಭ್ಯಃ

ಈಶಾವಾಸ್ಯೋಪನಿಷತ್ ಶ್ರೀಮಚ್ಛಂಕರಾಚಾರ್ಯವಿರಚಿತೇನಭಾಷ್ಯೇಣಸಹಿತಾ

ಸಂವತ್ಸರಾಖ್ಯೇಭ್ಯಃ ಪ್ರಜಾಪತಿಭ್ಯ ಇತ್ಯರ್ಥಃ ..
ಅತ್ರಾಽದ್ಯೇನ ಮಂತ್ರೇಣ ಸರ್ವೈಷಣಾಪರಿತ್ಯಾಗೇನ ಜ್ಞಾನನಿಷ್ಠೋಕ್ತಾ ಪ್ರಥಮೋ
ವೇದಾರ್ಥಃ “ಈಶಾವಾಸ್ಯಮಿದಂ ಸರ್ವಂ”, “ಮಾ ಗೃಧಃ ಕಸ್ಯಸ್ವಿದ್ಧನಂ” ಇತಿ .

ಅಜ್ಞಾನಾಂ ಜಿಜೀವಿಷೂಣಾಂ ಜ್ಞಾನನಿಷ್ಠಾಸಂಭವೇ,
“ಕುರ್ವನ್ನೇವೇಹ ಕರ್ಮಾಣಿ ಜಿಜೀವಿಷೇತ್” ಇತಿ ಕರ್ಮನಿಷ್ಠೋಕ್ತಾ ದ್ವಿತೀಯೋ
ವೇದಾರ್ಥಃ . ಅನಯೋಶ್ಚ ನಿಷ್ಠಯೋರ್ವಿಭಾಗೋಮಂತ್ರದ್ವಯಪ್ರದರ್ಶಿತಯೋರ್ಬೃಹದಾರಣ್ಯಕೇಽಪಿ
ದರ್ಶಿತಃ - “ಸೋಽಕಾಮಯತ ಜಾಯಾ ಮೇ ಸ್ಯಾತ್” ಇತ್ಯಾದಿನಾ
ಅಜ್ಞಸ್ಯ ಕಾಮಿನಃ ಕರ್ಮಾಣೀತಿ . “ಮನ ಏವಾಸ್ಯಾತ್ಮಾ ವಾಗ್ಜಾಯಾ”
ಇತ್ಯಾದಿವಚನಾತ್ ಅಜ್ಞತ್ವಂ ಕಾಮಿತ್ವಂ ಚ ಕರ್ಮನಿಷ್ಠಸ್ಯ ನಿಶ್ಚಿತಮವಗಮ್ಯತೇ .

ತಥಾ ಚ ತತ್ಫಲಂ ಸಪ್ತಾನ್ನಸರ್ಗಸ್ತೇಷ್ವಾತ್ಮಭಾವೇನಾತ್ಮಸ್ವರೂಪಾವಸ್ಥಾನಂ .

ಜಾಯಾದ್ಯೇಷಣಾತ್ರಯಸಂನ್ಯಾಸೇನ ಚಾತ್ಮವಿದಾಂ ಕರ್ಮನಿಷ್ಠಾಪ್ರಾತಿಕೂಲ್ಯೇನ
ಆತ್ಮಸ್ವರೂಪನಿಷ್ಠೈವ ದರ್ಶಿತಾ - “ಕಿಂ ಪ್ರಜಯಾ ಕರಿಷ್ಯಾಮೋಯೇಷಾಂ
ನೋಽಯಮಾತ್ಮಾಯಂ ಲೋಕಃ” ಇತ್ಯಾದಿನಾ . ಯೇ ತು ಜ್ಞಾನನಿಷ್ಠಾಃ
ಸಂನ್ಯಾಸಿನಸ್ತೇಭ್ಯಃ “ಅಸುರ್ಯಾನಾಮತೇ”ಇತ್ಯಾದಿನಾಅವಿದ್ವನ್ನಿಂದಾದ್ವಾರೇಣಾತ್ಮನೋ
ಯಾಥಾತ್ಮ್ಯಂ “ಸ ಪರ್ಯಗಾತ್” ಇತ್ಯೇತದಂತೈರ್ಮಂತ್ರೈರುಪದಿಷ್ಟಂ . ತೇ
ಹ್ಯತ್ರಾಧಿಕೃತಾ ನ ಕಾಮಿನ ಇತಿ . ತಥಾ ಚ ಶ್ವೇತಾಶ್ವತರಾಣಾಂ ಮಂತ್ರೋಪನಿಷದಿ -

“ಅತ್ಯಾಶ್ರಮಿಭ್ಯಃ ಪರಮಂ ಪವಿತ್ರಂ ಪ್ರೋವಾಚ ಸಮ್ಯಗೃಷಿಸಂಘಜುಷ್ಟಂ”
ಇತ್ಯಾದಿ ವಿಭಜ್ಯೋಕ್ತಂ . ಯೇ ತು ಕಾಮಿಣಃ ಕರ್ಮನಿಷ್ಠಾಃ
ಕರ್ಮ ಕುರ್ವಂತ ಏವ ಜಿಜೀವಿಷವಃ, ತೇಭ್ಯ ಇದಮುಚ್ಯತೇ - “ಅಂಧಂ ತಮಃ”
ಇತ್ಯಾದಿ . ಕಥಂ ಪುನರೇವಮವಗಮ್ಯತೇ,ನ ತು ಸರ್ವೇಷಾಂ ಇತಿ ?

ಉಚ್ಯತೇ - ಅಕಾಮಿನಃ ಸಾಧ್ಯಸಾಧನಭೇದೋಪಮರ್ದೇನ “ಯಸ್ಮಿನ್ಸರ್ವಾಣಿ
ಭೂತಾನಿ
ಆತ್ಮೈವಾಭೂದ್ವಿಜಾನತಃ . ತತ್ರ ಕೋಮೋಹಃ ಕಃ ಶೋಕ ಏಕತ್ವಮನುಪಶ್ಯತ” ಇತಿ
ಯತ್ ಆತ್ಮೈಕತ್ವವಿಜ್ಞಾನಂ, ತನ್ನ ಕೇನಚಿತ್ಕರ್ಮಣಾ ಜ್ಞಾನಾಂತರೇಣ ವಾ
ಹ್ಯಮೂಢಃ
ಸಮುಚ್ಚಿಚೀಷತಿ . ಇಹ ತು ಸಮುಚ್ಚಿಚೀಷಯಾ ಅವಿದ್ವದಾದಿನಿಂದಾ ಕ್ರಿಯತೇ .

ತತ್ರ ಚಯಸ್ಯ ಯೇನ ಸಮುಚ್ಚಯಃ ಸಂಭವತಿ ನ್ಯಾಯತಃ ಶಾಸ್ತ್ರತೋ ವಾ
ತದಿಹೋಚ್ಯತೇ . ತದ್ದೈವಂವಿತ್ತಂ ದೇವತಾವಿಷಯಂಜ್ಞಾನಂ ಕರ್ಮಸಂಬಂಧಿತ್ವೇನೋಪನ್ಯಸ್ತಂ
ನ ಪರಮಾತ್ಮಜ್ಞಾನಂ, “ವಿದ್ಯಯಾ ದೇವಲೋಕಃ” ಇತಿ ಪೃಥಕ್ಫಲಶ್ರವಣಾತ್ .

ತಯೋರ್ಜ್ಞಾನಕರ್ಮಣೋರಿಹೈಕೈಕಾನುಷ್ಠಾನನಿಂದಾ ಸಮುಚ್ಚಿಚೀಷಯಾ, ನ
ನಿಂದಾಪರೈವ ಏಕೈಕಸ್ಯ,
ಪೃಥಕ್ಫಲಶ್ರವಣಾತ್ - “ವಿದ್ಯಯಾ ತದಾರೋಹಂತಿ”, “ವಿದ್ಯಯಾ ದೇವಲೋಕಃ”

ಈಶಾವಾಸ್ಯೋಪನಿಷತ್ ಶ್ರೀಮಚ್ಛಂಕರಾಚಾರ್ಯವಿರಚಿತೇನಭಾಷ್ಯೇಣಸಹಿತಾ

“ನ ತತ್ರ ದಕ್ಷಿಣಾಯಾಂತಿ” “ಕರ್ಮಣಾ ಪಿತೃಲೋಕಃ” ಇತಿ . ನ ಹಿ ಶಾಸ್ತ್ರವಿಹಿತಂ
ಕಿಂಚಿದಕರ್ತವ್ಯತಾಮಿಯಾತ್ . ತತ್ರ -
ಅಂಧಂ ತಮಃ ಪ್ರವಿಶಂತಿಯೇ ಅವಿದ್ಯಾಮುಪಾಸತೇ .

ತತೋ ಭೂಯ ಇವ ತೇ ತಮೋಯಉವಿದ್ಯಾಯಾꣳ ರತಾಃ .. 9..

ಅಂಧಂ ತಮಃ ಅದರ್ಶನಾತ್ಮಕಂ ತಮಃ ಪ್ರವಿಶಂತಿ .

ಕೇ?ಯೇ ಅವಿದ್ಯಾಂ,ವಿದ್ಯಾಯಾ ಅನ್ಯಾ ಅವಿದ್ಯಾ ಕರ್ಮೇತ್ಯರ್ಥಃ, ಕರ್ಮಣೋ
ವಿದ್ಯಾವಿರೋಧಿತ್ವಾತ್, ತಾಮವಿದ್ಯಾಮಗ್ನಿಹೋತ್ರಾದಿಲಕ್ಷಣಾಮೇವ ಕೇವಲಾಂ
ಉಪಾಸ್ತೇ ತತ್ಪರಾಃ
ಸಂತೋಽನುತಿಷ್ಠಂತೀತ್ಯಭಿಪ್ರಾಯಃ . ತತಃ ತಸ್ಮಾದಂಧಾತ್ಮಕಾತ್ತಮಸಃ ಭೂಯ
ಇವ ಬಹುತರಮೇವ ತೇ ತಮಃ ಪ್ರವಿಶಂತಿ . ಕೇ? ಕರ್ಮ ಹಿತ್ವಾ
ಯೇ ಉಯೇ ತು ವಿದ್ಯಾಯಾಮೇವ ದೇವತಾಜ್ಞಾನೇ ಏವ ರತಾಃ ಅಭಿರತಾಃ ..
ತತ್ರಾವಾಂತರಫಲಭೇದಂ ವಿದ್ಯಾಕರ್ಮಣೋಃ ಸಮುಚ್ಚಯಕಾರಣಮಾಹ .

ಅನ್ಯಥಾ
ಫಲವದಫಲವತೋಃ ಸನ್ನಿಹಿತಯೋರಂಗಾಂಗಿತಯಾ ಜಾಮಿತೈವ ಸ್ಯಾದಿತಿ -

ಅನ್ಯದೇವಾಹುರ್ವಿದ್ಯಯಾ ಅನ್ಯದಾಹುರವಿದ್ಯಯಾ .

ಇತಿ ಶುಶ್ರುಮ ಧೀರಾಣಾಂ ಯೇ ನಸ್ತದ್ವಿಚಚಕ್ಷಿರೇ .. 10..

ಅನ್ಯತ್ಪೃಥಗೇವವಿದ್ಯಯಾ ಕ್ರಿಯತೇಫಲಮಿತಿಆಹುಃ ವದಂತಿ,ಅನ್ಯದಾಹುರವಿದ್ಯಯಾ
ಕರ್ಮಣಾ ಕ್ರಿಯತೇ ಫಲಮಿತಿ . ತಥೋಕ್ತಂ - “ಕರ್ಮಣಾ ಪಿತೃಲೋಕಃ,
ವಿದ್ಯಯಾ ದೇವಲೋಕಃಇತಿ ” ಇತಿ .ಇತಿ ಏವಂ ಶುಶ್ರುಮ ಶ್ರುತವಂತೋ ವಯಂ
ಧೀರಾಣಾಂ ಧೀಮತಾಂ ವಚನಂ . ಯೇ ಆಚಾರ್ಯಾ ನಃ ಅಸ್ಮಭ್ಯಂ
ತತ್ ಕರ್ಮ ಚ ಜ್ಞಾನಂ ಚ ವಿಚಚಕ್ಷಿರೇ ವ್ಯಾಖ್ಯಾತವಂತಃ, ತೇಷಾಮಯಮಾಗಮಃ
ಪಾರಂಪರ್ಯಾಗತ ಇತ್ಯರ್ಥಃ ..
ಯತ ಏವಮತಃ-
ವಿದ್ಯಾಂ ಚಾವಿದ್ಯಾಂ ಚಯಸ್ತದ್ವೇದೋಭಯꣳ ಸಹ .

ಅವಿದ್ಯಯಾ ಮೃತ್ಯುಂ ತೀರ್ತ್ವಾ ವಿದ್ಯಯಾಮೃತಮಶ್ನುತೇ .. 11..

ವಿದ್ಯಾಂ ಚ ಅವಿದ್ಯಾಂ ಚ ದೇವತಾಜ್ಞಾನಂ ಕರ್ಮ ಚೇತ್ಯರ್ಥಃ .
ಯಸ್ತತ್ ಏತದುಭಯಂ ಸಹ ಏಕೇನ ಪುರುಷೇಣ ಅನುಷ್ಠೇಯಂ ವೇದ
ತಸ್ಯೈವಂ ಸಮುಚ್ಚಯಕಾರಿಣ ಏವೈಕಪುರುಷಾರ್ಥಸಂಬಂಧಃ ಕ್ರಮೇಣ
ಸ್ಯಾದಿತ್ಯುಚ್ಯತೇ -

ಅವಿದ್ಯಯಾ ಕರ್ಮಣಾ ಅಗ್ನಿಹೋತ್ರಾದಿನಾ ಮೃತ್ಯುಂ,ಸ್ವಾಭಾವಿಕಂ
ಕರ್ಮ ಜ್ಞಾನಂ ಚಮೃತ್ಯುಶಬ್ದವಾಚ್ಯಂ,ತದುಭಯಂ ತೀರ್ತ್ವಾ ಅತಿಕ್ರಮ್ಯ ವಿದ್ಯಯಾ
ದೇವತಾಜ್ಞಾನೇನ ಅಮೃತಂ ದೇವತಾತ್ಮಭಾವಂ ಅಶ್ನುತೇ ಪ್ರಾಪ್ನೋತಿ .

ತದ್ಧ್ಯಮೃತಮುಚ್ಯತೇ,ಯದ್ದೇವತಾತ್ಮಗಮನಂ ..

ಅಧುನಾ ವ್ಯಾಕೃತಾವ್ಯಾಕೃತೋಪಾಸನಯೋಃ ಸಮುಚ್ಚಿಚೀಷಯಾ ಪ್ರತ್ಯೇಕಂ
ನಿಂದೋಚ್ಯತೇ-
ಅಂಧಂ ತಮಃ ಪ್ರವಿಶಂತಿಯೇಽಸಂಭೂತಿಮುಪಾಸತೇ .

ತತೋ ಭೂಯ ಇವ ತೇ ತಮೋಯಉ ಸಂಭೂತ್ಯಾꣳ ರತಾಃ .. 12..

ಅಂಧಂ ತಮಃ ಪ್ರವಿಶಂತಿಯೇ ಅಸಂಭೂತಿಂ,ಸಂಭವನಂ ಸಂಭೂತಿಃ
ಸಾ ಯಸ್ಯ ಕಾರ್ಯಸ್ಯ ಸಾ ಸಂಭೂತಿಃ ತಸ್ಯಾ ಅನ್ಯಾ ಅಸಂಭೂತಿಃ ಪ್ರಕೃತಿಃ
ಕಾರಣಂ ಅವ್ಯಾಕೃತಾಖ್ಯಂ, ತಾಮಸಂಭೂತಿಮವ್ಯಾಕೃತಾಖ್ಯಾಂ ಪ್ರಕೃತಿಂ
ಕಾರಣಮವಿದ್ಯಾಂ
ಕಾಮಕರ್ಮಬೀಜಭೂತಾಮದರ್ಶನಾತ್ಮಿಕಾಂಉಪಾಸತೇಯೇತೇ ತದನುರೂಪಮೇವಾಂಧಂ
ತಮಃ ಅದರ್ಶನಾತ್ಮಕಂ ಪ್ರವಿಶಂತಿ . ತತಃ ತಸ್ಮಾದಪಿ ಭೂಯೋ
ಬಹುತರಮಿವ ತಮಃ ತೇ ಪ್ರವಿಶಂತಿಯೇ ಉ ಸಂಭೂತ್ಯಾಂ ಕಾರ್ಯಬ್ರಹ್ಮಣಿ
ಹಿರಣ್ಯಗರ್ಭಾಖ್ಯೇ ರತಾಃ ..
ಅಧುನಾಉಭಯೋರುಪಾಸನಯೋಃ ಸಮುಚ್ಚಯಕಾರಣಮವಯವಫಲಭೇದಮಾಹ
-

ಅನ್ಯದೇವಾಹುಃ ಸಂಭವಾದನ್ಯದಾಹುರಸಂಭವಾತ್ .

ಇತಿ ಶುಶ್ರುಮ ಧೀರಾಣಾಂ ಯೇ ನಸ್ತದ್ವಿಚಚಕ್ಷಿರೇ .. 13..

ಅನ್ಯದೇವ ಪೃಥಗೇವ ಆಹುಃ ಫಲಂ ಸಂಭವಾತ್ ಸಂಭೂತೇಃ
ಕಾರ್ಯಬ್ರಹ್ಮೋಪಾಸನಾತ್ ಅಣಿಮಾದ್ಯೈಶ್ವರ್ಯಲಕ್ಷಣಂ ಆಖ್ಯಾತವಂತ
ಇತ್ಯರ್ಥಃ . ತಥಾ
ಚಅನ್ಯದಾಹುರಸಂಭವಾತ್ಅಸಂಭೂತೇಃಅವ್ಯಾಕೃತಾತ್ಅವ್ಯಾಕೃತೋಪಾಸನಾತ್
ಯದುಕ್ತಂ
“ಅಂಧಂ ತಮಃ ಪ್ರವಿಶಂತಿ” ಇತಿ,ಪ್ರಕೃತಿಲಯ ಇತಿ ಚ ಪೌರಾಣಿಕೈರುಚ್ಯತೇ .

ಇತಿ ಏವಂ ಶುಶ್ರುಮ ಧೀರಾಣಾಂ ವಚನಂಯೇ ನಸ್ತದ್ವಿಚಚಕ್ಷಿರೇ
ವ್ಯಾಕೃತಾವ್ಯಾಕೃತೋಪಾಸನಫಲಂ ವ್ಯಾಖ್ಯಾತವಂತ ಇತ್ಯರ್ಥಃ ..
ಯತ ಏವಂ,ಅತಃ ಸಮುಚ್ಚಯಃ ಸಂಭೂತ್ಯಸಂಭೂತ್ಯುಪಾಸನಯೋರ್ಯುಕ್ತಃ
ಏಕೈಕಪುರುಷಾರ್ಥತ್ವಾಚ್ಚೇತ್ಯಾಹ -

ಸಂಭೂತಿಂ ಚ ವಿನಾಶಂ ಚಯಸ್ತದ್ವೇದೋಭಯꣳ ಸಹ .

ವಿನಾಶೇನ ಮೃತ್ಯುಂ ತೀರ್ತ್ವಾ ಸಂಭೂತ್ಯಾಮೃತಮಶ್ನುತೇ .. 14..

ಸಂಭೂತಿಂ ಚ ವಿನಾಶಂ ಚ ಯಸ್ತದ್ವೇದೋಭಯಂ ಸಹ, ವಿನಾಶೇನ ವಿನಾಶೋ
ಧರ್ಮೋ
ಯಸ್ಯ ಕಾರ್ಯಸ್ಯ ಸ ತೇನ ಧರ್ಮಿಣಾ ಅಭೇದೇನೋಚ್ಯತೇ “ವಿನಾಶ” ಇತಿ .

10 sanskritdocuments.org

ತೇನ ತದುಪಾಸನೇನಾನೈಶ್ವರ್ಯಮಧರ್ಮಕಾಮಾದಿದೋಷಜಾತಂ
ಚ ಮೃತ್ಯುಂ ತೀರ್ತ್ವಾ,ಹಿರಣ್ಯಗರ್ಭೋಪಾಸನೇನ ಹ್ಯಣಿಮಾದಿಪ್ರಾಪ್ತಿಃ ಫಲಂ,
ತೇನಾನೈಶ್ವರ್ಯಾದಿಮೃತ್ಯುಮತೀತ್ಯ, ಅಸಂಭೂತ್ಯಾ ಅವ್ಯಾಕೃತೋಪಾಸನಯಾ
ಅಮೃತಂ
ಪ್ರಕೃತಿಲಯಲಕ್ಷಣಂ ಅಶ್ನುತೇ . “ಸಂಭೂತಿಂ ಚ ವಿನಾಶಂ ಚ”
ಇತ್ಯತ್ರಾವರ್ಣಲೋಪೇನನಿರ್ದೇಶೋದ್ರಷ್ಟವ್ಯಃ,ಪ್ರಕೃತಿಲಯಫಲಶ್ರುತ್ಯನುರೋಧಾತ್
..

ಮಾನುಷದೈವವಿತ್ತಸಾಧ್ಯಂ ಫಲಂ ಶಾಸ್ತ್ರಲಕ್ಷಣಂ ಪ್ರಕೃತಿಲಯಾಂತಂ;ಏತಾವತೀ
ಸಂಸಾರಗತಿಃ . ಅತಃ ಪರಂ ಪೂರ್ವೋಕ್ತಂ “ಆತ್ಮೈವಾಭೂದ್ವಿಜಾನತಃ” ಇತಿ
ಸರ್ವಾತ್ಮಭಾವ
ಏವ ಸರ್ವೈಷಣಾಸಂನ್ಯಾಸಜ್ಞಾನನಿಷ್ಠಾಫಲಂ . ಏವಂ ದ್ವಿಪ್ರಕಾರಃ ಪ್ರವೃತ್ತಿ-
ನಿವೃತ್ತಿಲಕ್ಷಣೋ ವೇದಾರ್ಥೋಽತ್ರ ಪ್ರಕಾಶಿತಃ . ತತ್ರ ಪ್ರವೃತ್ತಿಲಕ್ಷಣಸ್ಯ ವೇದಾರ್ಥಸ್ಯ
ವಿಧಿಪ್ರತಿಷೇಧಲಕ್ಷಣಸ್ಯ ಕೃತ್ಸ್ನಸ್ಯ ಪ್ರಕಾಶನೇ ಪ್ರವರ್ಗ್ಯಾಂತಂ ಬ್ರಾಹ್ಮಣಮಪ್ಯುಕ್ತಂ .

ನಿವೃತ್ತಿಲಕ್ಷಣಸ್ಯ ವೇದಾರ್ಥಸ್ಯ ಪ್ರಕಾಶನೇಽತಊರ್ಧ್ವಂಬೃಹದಾರಣ್ಯಕಮುಪಯುಕ್ತಂ
.

ತತ್ರ ನಿಷೇಕಾದಿಶ್ಮಶಾನಾಂತಂ ಕರ್ಮ ಕುರ್ವನ್ ಜಿಜೀವಿಷೇದ್ಯೋ ವಿದ್ಯಯಾ
ಸಹಾಪರಬ್ರಹ್ಮವಿಷಯಯಾ,
ತದುಕ್ತಂ - “ವಿದ್ಯಾಂ ಚಾವಿದ್ಯಾಂ ಚಯಸ್ತದ್ವೇದೋಭಯಮ್+ ಸಹ .ಅವಿದ್ಯಯಾ
ಮೃತ್ಯುಂ
ತೀರ್ತ್ವಾ ವಿದ್ಯಯಾಮೃತಮಶ್ನುತ”ಇತಿ,ತತ್ರ ಸೋಽಧಿಕಾರೀ ಕೇನಮಾರ್ಗೇಣಾಮೃತತ್ವಮಶ್ನುತೇ
ಇತ್ಯುಚ್ಯತೇ - “ತದ್ಯತ್ತತ್ಸತ್ಯಮಸೌ ಸ ಆದಿತ್ಯೋ ಯ ಏಷ ಏತಸ್ಮಿನ್ಮಂಡಲೇ
ಪುರುಷೋ ಯಶ್ಚಾಯಂ ದಕ್ಷಿಣೇಽಕ್ಷನ್ಪುರುಷಃ” ಏತದುಭಯಂ ಸತ್ಯಂ
ಬ್ರಹ್ಮೋಪಾಸೀನಃ
ಯಥೋಕ್ತಕರ್ಮಕೃಚ್ಚ ಯಃ, ಸೋಽನ್ತಕಾಲೇ ಪ್ರಾಪ್ತೇ ಸತ್ಯಾತ್ಮಾನಮಾತ್ಮನಃ
ಪ್ರಾಪ್ತಿದ್ವಾರಂ ಯಾಚತೇ -

ಹಿರಣ್ಮಯೇನ ಪಾತ್ರೇಣ ಸತ್ಯಸ್ಯಾಪಿಹಿತಂ ಮುಖಂ .

ತತ್ತ್ವಂ ಪೂಷನ್ನಪಾವೃಣು ಸತ್ಯಧರ್ಮಾಯ ದೃಷ್ಟಯೇ .. 15..

ಹಿರಣ್ಮಯೇನಪಾತ್ರೇಣಹಿರಣ್ಮಯಮಿವಹಿರಣ್ಮಯಂ,ಜ್ಯೋತಿರ್ಮಯಮಿತ್ಯೇತತ್,

ತೇನ ಪಾತ್ರೇಣೇವ ಅಪಿಧಾನಭೂತೇನ ಸತ್ಯಸ್ಯ ಆದಿತ್ಯಮಂಡಲಸ್ಥಸ್ಯ ಬ್ರಹ್ಮಣಃ
ಅಪಿಹಿತಂ
ಆಚ್ಛಾದಿತಂ ಮುಖಂ ದ್ವಾರಂ; ತತ್ ತ್ವಂ ಹೇ ಪೂಷನ್ ಅಪಾವೃಣು ಅಪಸಾರಯ
ಸತ್ಯಧರ್ಮಾಯ ತವ

ಸತ್ಯಸ್ಯೋಪಾಸನಾತ್ಸತ್ಯಂ ಧರ್ಮೋಯಸ್ಯ ಮಮ ಸೋಽಹಂ ಸತ್ಯಧರ್ಮಾ ತಸ್ಮೈ
ಮಹ್ಯಂ;
ಅಥವಾ, ಯಥಾಭೂತಸ್ಯ ಧರ್ಮಸ್ಯಾನುಷ್ಠಾತ್ರೇ, ದೃಷ್ಟಯೇ ತವ ಸತ್ಯಾತ್ಮನ
ಉಪಲಬ್ಧಯೇ ..

ಪೂಷನ್ನೇಕರ್ಷೇ ಯಮ ಸೂರ್ಯ ಪ್ರಾಜಾಪತ್ಯ ವ್ಯೂಹ ರಶ್ಮೀನ್ .

ಸಮೂಹ ತೇಜೋ ಯತ್ತೇ ರೂಪಂ ಕಲ್ಯಾಣತಮಂ ತತ್ತೇ ಪಶ್ಯಾಮಿ
ಯೋಽಸಾವಸೌ ಪುರುಷಃ ಸೋಽಹಮಸ್ಮಿ .. 16 ..

ಹೇ ಪೂಷನ್,ಜಗತಃ ಪೋಷಣಾತ್ಪೂಷಾ ರವಿಃ . ತಥಾ ಏಕ
ಏವಋಷತಿ ಗಚ್ಛತೀತ್ಯೇಕರ್ಷಿಃ ಹೇ ಏಕರ್ಷೇ . ತಥಾ ಸರ್ವಸ್ಯ
ಸಂಯಮನಾದ್ಯಮಃ ಹೇ ಯಮ . ತಥಾ ರಶ್ಮೀನಾಂ ಪ್ರಾಣಾನಾಂ ರಸಾನಾಂ ಚ
ಸ್ವೀಕರಣಾತ್ಸೂರ್ಯಃ ಹೇ ಸೂರ್ಯ . ಪ್ರಜಾಪತೇರಪತ್ಯಂ ಪ್ರಾಜಾಪತ್ಯಃ ಹೇ
ಪ್ರಾಜಾಪತ್ಯ .
ವ್ಯೂಹ ವಿಗಮಯ ರಶ್ಮೀನ್ ಸ್ವಾನ್ .ಸಮೂಹ ಏಕೀಕುರು ಉಪಸಂಹಾರ ತೇಜಃ
ತಾವಕಂ ಜ್ಯೋತಿಃ . ಯತ್ ತೇ ತವ ರೂಪಂ ಕಲ್ಯಾಣತಮಂ ಅತ್ಯಂತಶೋಭನಂ,
ತತ್ ತೇ ತವಾತ್ಮನಃ ಪ್ರಸಾದಾತ್ ಪಶ್ಯಾಮಿ . ಕಿಂಚ,ಅಹಂ ನ ತು ತ್ವಾಂ
ಭೃತ್ಯವದ್ಯಾಚೇಯೋಽಸೌ ಆದಿತ್ಯಮಂಡಲಸ್ಥಃ ಅಸೌ ವ್ಯಾಹೃತ್ಯವಯವಃ
ಪುರುಷಃ ಪುರುಷಕಾರತ್ವಾತ್, ಪೂರ್ಣಂ ವಾನೇನ ಪ್ರಾಣಬುದ್ಧ್ಯಾತ್ಮನಾ
ಜಗತ್ಸಮಸ್ತಮಿತಿ
ಪುರುಷಃ;ಪುರಿ ಶಯನಾದ್ವಾ ಪುರುಷಃ .ಸೋಽಹಂ ಅಸ್ಮಿ ಭವಾಮಿ ..

ವಾಯುರನಿಲಮಮೃತ .

ಮಥೇದಂ ಭಸ್ಮಾಂತꣳ ಶರೀರಂ .

ಓಂ ಕ್ರತೋ ಸ್ಮರ ಕೃತꣳ ಸ್ಮರ .

ಓಂ ಕ್ರತೋ ಸ್ಮರ ಕೃತꣳ ಸ್ಮರ .. 17..

ಅಥೇದಾನೀಂ ಮಮಮರಿಷ್ಯತೋ ವಾಯುಃ ಪ್ರಾಣಃ ಅಧ್ಯಾತ್ಮಪರಿಚ್ಛೇದಂ
ಹಿತ್ವಾ ಅಧಿದೈವತಾತ್ಮಾನಂ ಸರ್ವಾತ್ಮಕಂ ಅನಿಲಂ ಅಮೃತಂ
ಸೂತ್ರಾತ್ಮಾನಂ ಪ್ರತಿಪದ್ಯತಾಂ ಇತಿ ವಾಕ್ಯಶೇಷಃ . ಲಿಂಗಂ ಚೇದಂ
ಜ್ಞಾನಕರ್ಮಸಂಸ್ಕೃತಮುತ್ಕ್ರಾಮತ್ವಿತಿ ದ್ರಷ್ಟವ್ಯಂ,ಮಾರ್ಗಯಾಚನಸಾಮರ್ಥ್ಯಾತ್ .

ಅಥ ಇದಂ ಶರೀರಮಗ್ನೌ ಹುತಂ ಭಸ್ಮಾಂತಂ ಭಸ್ಮಾವಶೇಷಂ ಭೂಯಾತ್ .

ಓಮಿತಿಯಥೋಪಾಸನಂಓಂಪ್ರತೀಕಾತ್ಮಕತ್ವಾತ್ಸತ್ಯಾತ್ಮಕಮಗ್ನ್ಯಾಖ್ಯಂ ಬ್ರಹ್ಮಾಭೇದೇನೋಚ್ಯತೇ
.

ಹೇ ಕ್ರತೋ ಸಂಕಲ್ಪಾತ್ಮಕ ಸ್ಮರ ಯನ್ಮಮ ಸ್ಮರ್ತವ್ಯಂ ತಸ್ಯ ಕಾಲೋಽಯಂ

ಪ್ರತ್ಯುಪಸ್ಥಿತಃ, ಅತಃ ಸ್ಮರ ಏತಾವಂತಂ ಕಾಲಂ ಭಾವಿತಂ ಕೃತಂ ಅಗ್ನೇ ಸ್ಮರ
ಯನ್ಮಯಾ
ಬಾಲ್ಯಪ್ರಭೃತ್ಯನುಷ್ಠಿತಂ ಕರ್ಮ ತಚ್ಚ ಸ್ಮರ . ಕ್ರತೋ ಸ್ಮರ ಕೃತಂ ಸ್ಮರ
ಇತಿ ಪುನರ್ವಚನಮಾದರಾರ್ಥಂ ..

ಪುನರನ್ಯೇನ ಮಂತ್ರೇಣ ಮಾರ್ಗಂಯಾಚತೇ -

ಅಗ್ನೇ ನಯ ಸುಪಥಾ ರಾಯೇ ಅಸ್ಮಾನ್ ವಿಶ್ವಾನಿ ದೇವ ವಯುನಾನಿ ವಿದ್ವಾನ್ .

ಯುಯೋಧ್ಯಸ್ಮಜ್ಜುಹುರಾಣಮೇನೋ ಭೂಯಿಷ್ಠಾಂ ತೇ ನಮೌಕ್ತಿಂ ವಿಧೇಮ ..

18..

ಹೇ ಅಗ್ನೇ ನಯ ಗಮಯ ಸುಪಥಾ ಶೋಭನೇನ ಮಾರ್ಗೇಣ . ಸುಪಥೇತಿ
ವಿಶೇಷಣಂ ದಕ್ಷಿಣಮಾರ್ಗನಿವೃತ್ತ್ಯರ್ಥಂ . ನಿರ್ವಿಣ್ಣೋಽಹಂ ದಕ್ಷಿಣೇನ ಮಾರ್ಗೇಣ
ಗತಾಗತಲಕ್ಷಣೇನ;ಅತೋಯಾಚೇ ತ್ವಾಂ ಪುನಃ ಪುನಃ ಗಮನಾಗಮನವರ್ಜಿತೇನ
ಶೋಭನೇನ ಪಥಾ
ನಯ . ರಾಯೇ ಧನಾಯ, ಕರ್ಮಫಲಭೋಗಾಯೇತ್ಯರ್ಥಃ .ಅಸ್ಮಾನ್
ಯಥೋಕ್ತಧರ್ಮಫಲವಿಶಿಷ್ಟಾನ್ ವಿಶ್ವಾನಿ ಸರ್ವಾಣಿ ಹೇ ದೇವ
ವಯುನಾನಿ ಕರ್ಮಾಣಿ,ಪ್ರಜ್ಞಾನಾನಿ ವಾ ವಿದ್ವಾನ್ ಜಾನನ್ . ಕಿಂಚ,ಯುಯೋಧಿ
ವಿಯೋಜಯ ವಿನಾಶಯ ಅಸ್ಮತ್ ಅಸ್ಮತ್ತಃ ಜುಹುರಾಣಂ ಕುಟಿಲಂ
ವಂಚನಾತ್ಮಕಂ ಏನಃ ಪಾಪಂ .

ತತೋ ವಯಂ ವಿಶುದ್ಧಾಃ ಸಂತಃ ಇಷ್ಟಂ ಪ್ರಾಪ್ಸ್ಯಾಮ ಇತ್ಯಭಿಪ್ರಾಯಃ . ಕಿಂತು
ವಯಮಿದಾನೀಂ ತೇ ನ
ಶಕ್ನುಮಃ ಪರಿಚರ್ಯಾಂ ಕರ್ತುಂ;ಭೂಯಿಷ್ಠಾಂ ಬಹುತರಾಂ ತೇ ತುಭ್ಯಂ ನಮೌಕ್ತಿಂ
ನಮಸ್ಕಾರೇಣ ಪರಿಚರೇಮ ಇತ್ಯರ್ಥಃ ..
“ಅವಿದ್ಯಯಾಮೃತ್ಯುಂ ತೀರ್ತ್ವಾ ವಿದ್ಯಯಾಽಮೃತಮಶ್ನುತೇ”, “ವಿನಾಶೇನಮೃತ್ಯುಂ
ತೀರ್ತ್ವಾ ಅಸಂಭೂತ್ಯಾಽಮೃತಮಶ್ನುತ” ಇತಿ ಶ್ರುತ್ವಾ ಕೇಚಿತ್ಸಂಶಯಂ ಕುರ್ವಂತಿ .

ಅತಸ್ತನ್ನಿರ್ಧಾರಣಾರ್ಥಂ ಸಂಕ್ಷೇಪತೋ ವಿಚಾರಣಾಂ ಕರಿಷ್ಯಾಮಃ .
ತತ್ರ ತಾವತ್ಕಿಂನಿಮಿತ್ತಃ ಸಂಶಯ ಇತಿ,ಉಚ್ಯತೇ -ವಿದ್ಯಾಶಬ್ದೇನ ಮುಖ್ಯಾ
ಪರಮಾತ್ಮವಿದ್ಯೈವ ಕಸ್ಮಾನ್ನ ಗೃಹ್ಯತೇ,ಅಮೃತತ್ವಂ ಚ ?

ನನೂಕ್ತಾಯಾಃ ಪರಮಾತ್ಮವಿದ್ಯಾಯಾಃ ಕರ್ಮಣಶ್ಚ ವಿರೋಧಾತ್ಸಮುಚ್ಚಯಾನುಪಪತ್ತಿಃ
.

ಸತ್ಯಂ .ವಿರೋಧಸ್ತು ನಾವಗಮ್ಯತೇ,ವಿರೋಧಾವಿರೋಧಯೋಃ ಶಾಸ್ತ್ರಪ್ರಮಾಣಕತ್ವಾತ್;

ಯಥಾಽವಿದ್ಯಾನುಷ್ಠಾನಂ ವಿದ್ಯೋಪಾಸನಂ ಚ ಶಾಸ್ತ್ರಪ್ರಮಾಣಕಂ, ತಥಾ
ತದ್ವಿರೋಧಾವಿರೋಧಾವಪಿ .ಯಥ ಚ “ನ ಹಿಂಸ್ಯಾತ್ಸರ್ವಾ ಭೂತಾನಿ”

ಇತಿ ಶಾಸ್ತ್ರಾದವಗತಂ ಪುನಃ ಶಾಸ್ತ್ರೇಣೈವ ಬಾಧ್ಯತೇ “ಅಧ್ವರೇ ಪಶುಂ ಹಿಂಸ್ಯಾತ್”
ಇತಿ,
ಏವಂ ವಿದ್ಯಾವಿದ್ಯಯೋರಪಿ ಸ್ಯಾತ್;ವಿದ್ಯಾಕರ್ಮಣೋಶ್ಚ ಸಮುಚ್ಚಯಃ .
ನ ; “ದೂರಮೇತೇ ವಿಪರೀತೇ ವಿಷೂಚೀ ಅವಿದ್ಯಾ ಯಾ ಚ ವಿದ್ಯೇತಿ ಜ್ಞಾತಾ”
ಇತಿ ಶ್ರುತೇಃ . “ವಿದ್ಯಾಂ ಚಾವಿದ್ಯಾಂ ಚ” ಇತಿ ವಚನಾದವಿರೋಧ ಇತಿ ಚೇತ್,ನ;

ಹೇತುಸ್ವರೂಪಫಲವಿರೋಧಾತ್ . ವಿದ್ಯಾವಿದ್ಯಾವಿರೋಧಾವಿರೋಧಯೋರ್ವಿಕಲ್ಪಾಸಂಭವಾತ್
ಸಮುಚ್ಚಯವಿಧಾನಾದವಿರೋಧ ಏವೇತಿ ಚೇತ್, ನ; ಸಹಸಂಭವಾನುಪಪತ್ತೇಃ .

ಕ್ರಮೇಣೈಕಾಶ್ರಯೇ
ಸ್ಯಾತಾಂವಿದ್ಯಾವಿದ್ಯೇ ಇತಿಚೇತ್,ನ;ವಿದ್ಯೋತ್ಪತ್ತೌ ತದಾಶ್ರಯೇಽವಿದ್ಯಾನುಪಪತ್ತೇಃ;
ನ ಹಿ ಅಗ್ನಿರುಷ್ಣಃ ಪ್ರಕಾಶಶ್ಚ ಇತಿ ವಿಜ್ಞಾನೋತ್ಪತ್ತೌ ಯಸ್ಮಿನ್ನಾಶ್ರಯೇ ತದುತ್ಪನ್ನಂ,
ತಸ್ಮಿನ್ನೇವಾಶ್ರಯೇ ಶೀತೋಽಗ್ನಿರಪ್ರಕಾಶೋ ವಾ ಇತ್ಯವಿದ್ಯಾಯಾ ಉತ್ಪತ್ತಿಃ . ನಾಪಿ
ಸಂಶಯಃ ಅಜ್ಞಾನಂ ವಾ,
“ಯಸ್ಮಿನ್ಸರ್ವಾಣಿ ಭೂತಾನಿ ಆತ್ಮೈವಾಭೂದ್ವಿಜಾನತಃ . ತತ್ರ ಕೋ ಮೋಹಃ ಕಃ
ಶೋಕ
ಏಕತ್ವಮನುಪಶ್ಯತಃ” ಇತಿ ಶೋಕಮೋಹಾದ್ಯಸಂಭವಶ್ರುತೇಃ .“ಅಮೃತಮಶ್ನುತ”
ಇತ್ಯಾಪೇಕ್ಷಿಕಮಮೃತಂ;ವಿದ್ಯಾಶಬ್ದೇನ ಪರಮಾತ್ಮವಿದ್ಯಾಗ್ರಹಣೇ “ಹಿರಣ್ಮಯೇನ”
ಇತ್ಯಾದಿನಾ
ದ್ವಾರಮಾರ್ಗಯಾಚನಮನುತ್ಪನ್ನಂ ಸ್ಯಾತ್ . ತಸ್ಮಾದ್ ಯಥಾವ್ಯಾಖ್ಯಾತ ಏವ
ಮಂತ್ರಾಣಾಮರ್ಥ ಇತ್ಯುಪರಮ್ಯತೇ ..

ಇತಿಶ್ರೀಮತ್ಪರಮಹಂಸಪರಿವ್ರಾಜಕಾಚಾರ್ಯಸ್ಯ ಶ್ರೀಗೋವಿಂದಭಗವತ್ಪೂಜ್ಯಪಾದಶಿಷ್ಯಸ್ಯ
ಶ್ರೀಮಚ್ಛಂಕರಭಗವತಃ ಕೃತೌ ಈಶಾವಾಸ್ಯೋಪನಿಷದ್ಭಾಷ್ಯಂ ಸಂಪೂರ್ಣಂ .

